
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

অজাতরতিকে কভু ভাবলব্ধ বলে না।

রাগানুগ সাধকেরে জাতভাব বলে না॥

রাগানুগ সাধকেরে লব্ধরস বলে না॥

রাগানুগা সাধ্যভাব রতি ছাড়া হয় না।

ভাবাঙ্কুর সমাগমে বৈধীভক্তি থাকে না॥

রুচিকে রতির সহ কভু এক জানে না।

রাগানুগা বলিলেই প্রাপ্তরস জানে না॥

বিধি-শোধ্য জনে কভু রাগানুগ বলে না।

সাধনের পূর্ব্বে কেহ ভাবাঙ্কুর পায় না॥

জড়ে শ্রদ্ধা না ছাড়িলে রতি কভু হয় না।

জাতভাব না হইলে রসিকত হয় না॥

জড় ভাব না ছাড়িলে রসিকত হয় না॥

মূলধন রসলাভ রতি বিনা হয় না।

গাছে না উঠিতে কাঁদি বৃক্ষমূলে পায় না॥

সাধনে অনর্থ আছে রসোদয় হয় না।

ভাবকালে নামগানে ছলরস হয় না॥

সিদ্ধান্তবিহীন হৈলে কৃষ্ণে চিত্ত লাগে না।

সম্বন্ধহীনের কভু অভিধেয় হয় না॥

